
HEADLINES 
۔ليفٹينٹ  گورنر  منوج  سنہا  نے  اج  رياسی  مانہہ  نشہ  مُکتی  پد  ياترا ، نانہہ  چهنڈی  دس   ١

غے  روانہ  کيو۔تے انُہاں  نے  انتظاميہ  غا  اس  پُختہ  عظم  نانہہ  دہرايو ، کہ  وه  مرکزی  زير   
 انتظام  علاقہ  تيں  منشيات  غی  بدت  نانہہ  ختم  کريں۔

۔وزير  جل  شکتی  جاويد  رانا  نے  اج  ڈوڈه  مانہہ  ايک  کنونشن  غی  صدارت  کی ، جس  مانہہ  ٢
معاشرا  غا  بکه  بکه  طبقات  تيں تعلق  رکهن  آلا  لوکاں  نے  اپنا  اپنا  علاقاں  گا  مسائل  انُ    

 غے  سامنے  پيش  کيا۔
۔ضلع  سامبہ  تے  پونچه  غی  انتظاميہ    نے،ہنگامی  تيارياں  نانہہ  بدهان  واسطے،  خطہ  مانہہ  ٣
اج  رات  بليک  آوٹ ،  فرضی  مشق  کرن  واسطے  تيار  ہے۔      
۔  ايک  اہم  پيش  رفت  غا  طور  ور ، امول  مصنوعات،    لے  غے  آن  آلی  ايک  خصوصی ،  ۴

 مال  بردار ،  ريل  گجرات  تيں  جموں  کشمير   پُج  گئی  ہے۔ 
مانہہ    2026ں  غی   جيا  منہاس  نے  روس  مانہہ  منعقده  باوقار  ماسکو  ووشو   اسٹارز ۔جمو۵
سونا  غو  تمغو  حاصل  کيو  ہے۔    

******************* 
LG NASHA MUKT 

ليفٹينٹ  گورنر  منوج  سنہا  نے  اج  رياسی  مانہہ  نشہ  مُکتی  پد  ياترا  نانہہ  چهنڈی  دس  غے   
روانہ  کيو،  تے  خود  وی  اس  مانہہ  شريک  ہوا۔  ياه  پد  ياترا  جموں  و  کشمير  مانہہ  منشيات 

روزه  مہم  غو  حصو ہے۔  اس  پد  ياترا  مانہہ  مقامی  لوکاں ،  طلبہ ،    100غے  خلاف  جاری  
نوجوان  رضاکاراں   تے  سرکاری  افسراں  نے  بڑی  تعداد  مانہہ  جوش۔و۔خروش  سنگ  حصو   

ليو۔  شرکاء  نے  بکه  بکه  رستہ  ور  مارچ  کيو،  ہتهاں  مانہہ  بينر  چايا   وی  نعره  لايا،    
يلائی  جاسکے،   تے  سب  نانہہ  مل  غے  تانجے   منشيات  غا  نقصانات  غا  بارا  مانہہ  آگاہی  په

اس  غے  خلاف  کهلو  ہون  غی  ضرورت  نانہہ  اجُاگر  کيو۔  اس  موقع  ور  خطاب  کرتا  واں    
ليفٹينٹ  گورنر نے   انتظاميہ  غا  اس  پخُتہ  عظم  نانہہ  دہرايو  کہ  وه  مرکزی  زير  انتظام  علاقہ  

تيں  منشيات  غی  بدت  نانہہ  ختم  کريں۔انُہاں  نے  کہيو  کہ  حکومت  اس  مسلہ  غا  خاتمے     
واسطے  سنجيدگی  نال  کم  کررئی  ہے  تے  عوام  غا  تعاون  تيں ہی  اس  برُائی  نانہہ  جڑ  تيں   

 ختم  کيو  جاسکے ۔انُہاں  نے  مزيد  اس  طرح  کہيو۔۔۔۔۔۔۔۔۔۔ 
********************* 

RANA DODA CONVENTION 
وزير  جل  شکتی  جاويد  رانا  نے  اج  ڈوڈه  مانہہ  ايک  کنونشن  غی  صدارت  کی ، جس  مانہہ   

معاشرا  غا  بکه  بکه  طبقات  تيں تعلق  رکهن  آلا  لوکاں  نے  اپنا  اپنا  علاقاں  گا  مسائل  انُ   
غے  سامنے  پيش  کيا۔ گل  بات غا  اس  اجلاس  غے  دوران  وزير  نے  عوام  غے  نال  تفصيلی  

کفتگو  کی ،  جت  لوکاں  نے  وادی  چناب  غا  بکه  بکه  علاقاں  مانہہ  در پيش  اہم  مسائل  تے   
ترقياتی  خدشات  نانہہ  اجُاگر  کيو۔ شرکاء  نے  اپنی  شکايات  مانہہ  سيلاب  تيں متاثره  خانداناں    

غا  پانی  غی  کمی ،  تے  يوميہ  اجرت  ور  کم   نانہہ  معاوضہ  نہ  ملن، ڈوڈه  شہر  مانہہ  پين   
کرن آلا  مزدوراں  غی  مستقلی  تے  تنخواہاں  غی  ادائگی  مانہہ  تاخير  جيسا  مسائل  نانہہ   

 نماياں   کيو۔ 
************************ 



BLACKOUT MOCK DRILLS 
ضلع  سامبہ  تے  پونچه  غی  انتظاميہ ، نے  سيول  ڈيفنس  غا  تعاون  تيں ،ہنگامی  تيارياں نانہہ   
بدهان  واسطے،  خطہ  مانہہ    اج  رات  بليک  آوٹ ،  فرضی  مشق  کرن  واسطے  تيار  ہے۔ اس   

منٹ  غو   5منٹ  ور  سامبہ  شہر  مانہہ  30بج  غے 8سلسلہ  مانہ  ضلع  انتظاميہ  سامبہ،  اج  رات
بجے  کی  جے  غی۔    8بليک  آوٹ ،  فرضی  مشق  کرے  غی۔تے   پونچه  مانہہ  ياه  مشق  رات 

ڈپٹی  کمشنر  سامبہ  آيوشی  سودهن  نے  عوام  تيں  اپيل  کی  ہے  کہ و ه  پرُ  سکون  ريں تے   
۔۔۔جد  کہ  ڈپٹی  کمشنر  پونچه   مشق  غے  دوران  گهبراويں  نانہہ ،انُہاں نے  اس  طرح  کہيو۔۔۔۔۔۔۔۔

اشوک  کمار  شرما  نے  وی  عوام  تيں  اپيل  کی  ہے  کہ  وه  مزکوره  مشق  غے  دوران   
 گهبراويں  نانہہ۔  انُہاں نے  اس  طرح  کہيو۔۔۔۔۔۔۔۔۔ 

********************** 
PROG ANN 

منٹ   30بج  غے 12نانہہ  تہاڑی  غا 2026اپريل 25علاقائی  خبراں  آلو  شعبو   آکاشوانی  جموں   
منٹاں  غو  ايک  خصوصی  مباحثہ  نشر  کرے     30غا  موقع  ور    2026ور  عالمی  يوم  مليريا 

غو۔  اس  خصوصی  پروگرام  غو  موضوع  وے  غو،  آگاہی  ہی  بچاؤ  ہے،  مليريا  غے  خلاف   
مل  غے  لڑيں۔  اس  پروگرام مانہہ  مارا  مہمان ويں  غا، رياستی  مليريا  غا  روم  تهام  بارے   

صدر ، ڈاکٹر  رتيش  کهُلر ،  جہيڑا  پروگرام  غا  موضوع  ور  اپنا  تجربات  تے  ماہرانہ  خيالات   
بجاج۔   پيش  کريں  گا۔  اس  پروگرام  غی  ميزبانی  کريں  گا  مارا  انکر  وجے  

********************** 
PM MKB 

 26وزير اعظم  نريندرمو دی  مُلک تے  بيرون  مُلک  ره  رہيا  بهارتی  شہرياں  سنگ  اتار  يعنی    
بجے  آکا ش وانی  ور  من کی  با ت  پروگرام  مانہہ  اپنا  خيالات  سانجہ کريں   11اپريل  نانہہ  

ام  آکاشوانی، دور درشن،  ويں  قسط  وے  غی۔ يوه  پروگر133گا۔ياه  ماہوار  ر يڈيو   پر وگرام  غی 
اے۔آئی۔ آر،نيوز   ويب سائٹ  تے  نيوز آن اِئر  مو بائل ايپ  ور  نشر تے  ٹيلی    کاسٹ کيو  جا ئے  

گو۔ اس  توں  علا وه  يوه پروگرام  اے ۔آئی۔ آر  نيوز، ڈی۔ڈی  نيوز،  تے وزير اعظم  غا  دفتر  تے   
اطلا عات  و  نشريات  غی  وزارت  غا   يوٹيوب   چينلاں  ور  وی  براه راست  نشر تے ٹيلی    

کاسٹ  کيو  جا ئے  گو۔ آکاشو انی  اس پروگرام  غی  ہندی  نشريات  تيں  فوراً  بعد  اس نانہہ  علا  
 قائی  زباناں  مانہہ  وی  نشر  کرے  گو۔ 

*********************** 
MILK FREIGHT TRAIN 

خطہ  غی  سپلائی  چين  واسطے  ايک  اہم  پيش  رفت  غا  طور  ور ، امول  مصنوعات،   يعنی   
دوده  تيں  بنی   اشياء،    لے  غے  آن  آلی  ايک  خصوصی ، مال  بردار ،  ريل  گجرات  تيں   

جموں  کشمير   پُج  گئی  ہے۔يوه  پہلی  واری  ہوو  ہے  کہ  بڑی  مقدار  مانہہ  دوده  تے  دوده   
تيں   بنی  اشياء  نانہہ  ريل  غے  ذريعے  مرکزی  زير  انتظام  علاقہ  توڑی  پجُايو  گيو  ہے۔   

آکاشوانی  جموں  غا  نامہ  نگار  غے  مطابق،  ياه  ريل  خاص  ٹهنڈا  رکهن  آلا  ڈبہ،  تيں    ليس   
تيں  بنی  مصنوعات نانہہ   محفوظ   تهی،  جس  مانہہ  بڑی  مقدار  مانہہ  دوده  تے  ديگر   دوده  

طريقہ  سنگ  لايو  گيو،  تانجے  پُجن  ور  اس  غی  تازی  تے  معيار  برقرار  رے۔  اس  اہم  قدم ،  
نانہہ  خوراک  غی  فراہمی  غا  نظام  واسطے  ايک  بڑی  کاميابی  سمجهيو  جارہيو  ہے ،  خاص   
طور  ور  انُ  علاقاں  مانہہ  جت  اکثر  موسم  غی  خرابی  غی  وجہ  تيں  سپلائی  متاثر  وے۔    

*********************** 
 



JIYU WUSHU GOLD 
جموں  کشمير  واسطے  ايک  قابل  فخر  لمحا  مانہہ  نوجوان  ووشو  سينسيشن  جيا  منہاس  نے   

مانہہ  سونا  گو  تمغو  حاصل  کيو    2026روس  مانہہ  منعقده  باوقار  ماسکو  ووشو   اسٹارز 
ہے۔آکاشوانی  جموں  غا  نامہ  نگار  نے خبر  دتی  ہے  کہ  بين العوامی  اسٹيج  ور  جيا  غی   

شاندار  کارکردگی  نے  جموں  کشمير  تے  پوری  قوم  واسطے  فخر  گو  کارنامو  انجام  دتو  ہے  
اس  عزم  تے  مہارت  غے  سنگ  بهارت  غی  نمائندگی  کرتا  واں  اپنا  حريفاں  نانہہ پچهے    

ابُهرتی  وی  کهيڈاں   چهوڑتا  واں  اعلی  مقام  حاصل  کيو  ہے۔  مزکوره  جيت  جموں  کشمير  توں
غی  صلاحيت  نانہہ  نماياں  کرے  خاص  طور  ور  ووشو  جيسا  مارشل  آرٹس  مانہہ۔    

********************** 
DRUG PEDDLER 

منشيات  غے  متعلق  سرگرمياں  غے  خلاف  ايک  بڑی  کاروائی  مانہہ  حُکام  نے  جموں  غا   
ميراں  صاحب  اندرانگر  علاقہ  مانہہ  ايک  مبينہ  منشيات  فروش  گو  کہر  ٹاه  دتو  ہے۔  مزکوره  

کاروائی  غے  دوران امن۔و۔امان  برقرار  رکهن  واسطے  خواتين اہلکاراں  سميت  پوليس  اہلکاراں   
غی  بڑی  نفری  تعينات  تهی۔سخت  حفاظتی انتظامات  غے  تحت  بڑا  بلڈوز  ر  مشين  گو  استعمال  

کرتا  واں کاروائی  کی  گئی۔  حُکام  نے  کہيو  کہ ياه  کاروائی  منشيات  غی  تسکری  مانہہ مانہہ    
بدت  نانہہ  روکن  واسطے  انتظاميہ   ملوث  افراد  غے  خلاف  ايک  مضبوط  پيغام دے  تے  اس  

گا  مضبوط  موقف  نانہہ  اجُاگر  کرے۔اس  سلسلہ  مانہہ  ايس۔ڈی۔ايم  آر  ايس  پوره،  انورادها   
 ٹهاکر  نے  مزيد  اس  طرح  کہيو۔۔۔۔۔۔۔۔ 

********************** 
BILLAWAR PROJECT 

کروڑ  روپيہ    9سکيم  غے  تحت  ضلع  کٹهوعہ  گا  بلاور  مانہہ    2.0بهارت  سرکار  غی  امرت  
گو  ايک  اہم  پروجيکٹ  مکمل  کيو  جارہيو  ہے۔جس  غو  مقصد  علاقہ  مانہہ  پانی  غی  فراہمی   
غا  نظام  نانہہ  بہتر  بنانو  ہے۔ بلاور  مانہہ  پين  غا  پانی گا  نظام  نانہہ  مضبوط  بنان  واسطے   

ايک  نووں ٹيوب  عيل  بنايو  جارہيو  ہے۔جس  غے  نال  چار  پانی  اکٹها  کرن گا  ٹينک  وی  بنايا 
ہزار  گيلن  ہے۔اس  تيں علاوه  ايک  جديد واٹر    50تے  20-10جارہيا  ہيں ۔  جن  غی  گنجائش  

کيا  جارہيا  ہيں۔کم  مکمل  ہون  تيں  بعد   ٹريٹمنٹ  پلانت  نوويں  پائپ  لائن  وغيره  وی  شامل  
علاقہ  غا  لوکاں نانہہ  صاف ،  محفوظ  تے  باقاعده  پانی  دتو  جے  غو ۔جس  سنگ  عوام  نانہہ   
بڑی  راحت  وے  غی۔  نالے  شہری  بُنيادی  ڈهانچہ  نانہہ  وی  مضبوطی  حاصل  وے  غی۔  مزيد  

جانکاری  ديتا  واں  محکمہ  جل  شکتی    غا  ايک  افسر  نے  اس  طرح  کہيو۔۔۔۔۔۔۔۔۔۔۔    
************************ 

WEATHER 
محکمہ  موسميات  نے  اپريل  غا  آخر  توڑی  رُک  رُک ہلکی  بُنده  باندی  تے  گرج  چمک  غے   

اپريل  نانہہ بکه  بکه   جگہاں    28اپريل  تے  پهر 25نال    بارش  غی  پيش  گوئی  کی  ہے۔  اج 
ور  گرج  چمک  غے نال  بارش  غا  امکان  ہيں ،  جد  کہ  تہاڑی  تے  شام  غے  وقت  تيز  ہوا   

اپريل  نانہہ  موسم    25چلن  سکے۔  محکمہ  نے  کساناں  نانہہ  مشورو  دتو  ہے  کہ  وه  اج  تے
غی  خرابی  غے  پيش  نظر  اپنا  کم  نانہہ  روک  ديں۔  آن  آلا  دناں  مانہہ  تيز  ہوا  چلن  غو  وی  

ہدايت  دتی  گئی  ہے۔اس بارے  گل   خدشو  ظاہر  کيو  گيو  ہے۔  اس واسطے  احتياط  برتن  غی   
 کرتا  واں محکمہ  موسميات  غا  ڈائريکٹر  مختار  احمد  نے  اس  طرح  کہيو۔۔۔۔۔۔۔۔۔ 

********************** 


